
NOTA DE PRENSA

O Colexio Oficial de Psicoloxia de Galicia considera o
anteproxecto da Lei do aborto un grave factor de risco
para a vida da muller

Santiago de Compostela, 6 de agosto de 2014.- O Colexio Oficial de Psicoloxia de Galicia
(COPG) constata que a modificacion da Lei do aborto que recolle o anteproxecto presentado
en decembro de 2013 polo Goberno do Estado espafiol constitie un grave factor de risco para
a vida da muller e unha conculcacion dos seus dereitos individuais, polo que manifesta a sua
completa oposicién ao texto e solicita manter a vixencia da actual lei de prazos de 2010.

Este anteproxecto da Lei de Interrupcién Voluntaria do Embarazo implica un terrible retroceso
na igualdade e na liberdade das mulleres e vai en contra das recomendacions sanitarias
internacionais nesta materia. Asi, a Organizacion Mundial da Salde indicaba en 2012 que a
eliminacién das restricions sobre o aborto repercutia na reducién da mortalidade materna
causada polas practicas abortivas inseguras e, polo tanto, sup6én unha diminucién no nivel de
mortalidade materna.

Cambiar a lexislacion a unha lei de supostos como a que se estd a contemplar terd graves
consecuencias para a muller. Por unha banda, perde o dereito a decidir sobre o seu propio
corpo € a sua vida, e pasa a estar nas mans dos e das profesionais da saude mental. O aborto
€ unha decisién que debe ser estritamente tomada pola muller, e non por iso debe ser
considerada como unha enferma mental.

Esta lei contempla a muller como un ser inmaduro que non ten capacidade para decidir pero
tampouco para ser responsables do aborto se é considerado ilegal. Se finalmente a
interrupcién non entra dentro dos supostos que recolle a lei (que sexa un embarazo froito
dunha violacién denunciada ou que a nai poida sufrir danos fisicos ou psiquicos duradeiros ou
permanentes, ainda que parece que se van incluir unha lista de malformaciéons graves
incompatibles coa vida), serian os especialistas que asinaran os informes as persoas que
terian que responder diante da xustiza; a muller non é xuridicamente punible.

Asi pois, no caso de alegar un dano psiquico, a muller cargara co estigma de ser definida como
unha enferma mental duradeira no tempo ou mesmo permanente, o que pode ter
consecuencias noutros aspectos da vida, como por exemplo, nun conflito pola custodia dos
fillos ou en circunstancias legais onde poida verse incapacitada. Coémpre ter en conta que
durante a vixencia da lei de 1985, tamén de supostos, 0 96,77% das mulleres que abortaban
faciano polo suposto de risco psiquico para a nai. En cambio, coa lei de 2010, na que non se
argumentaban razoéns, 9 de cada 10 mulleres abortaron fixérono por decisién propia, e apenas
0 7,3% o fixo por risco para a salde. Isto fai previsible que se este anteproxecto de lei entra en
vigor, a “enfermidade mental” repuntara como causa na maioria das interrupciéns voluntarias
do embarazo.

Acentuaranse as desigualdades, co que as mulleres que conten con recursos econdmicos
poderan acceder a clinicas privadas ou a centros no estranxeiro e exercer o seu dereito en
condiciéns de saude dignas, mentres que as que non disponan deses recursos ou estean en
situacién de exclusion social, verdn como administrativamente se eternizan os prazos,
recorreran a practicas abortivas inseguras ou levaran adiante un embarazo non desexado.

Ademais, as condicions esixidas para practicar esa interrupcién do embarazo, de acordo co
texto presentado en decembro de 2013, inducen a desconfiar da competencia dos propios e
propias profesionais por parte da Administracién, xa que esixe dous informes médicos
recofiecendo o0 risco para a salde fisica ou psiquica da paciente de xeito duradeiro ou
permanente, e ningun deses ou desas profesionais pode pertencer ao mesmo centro clinico
onde se practicaria o aborto nin ser o ou a especialista que o executaria. Todo un exercicio de
retorcedura legal para asegurar un aval que non se solicita para ningln outro proceso sanitario,
0 que deixa unha vez mais a muller como unha persoa incapacitada e aos e as profesionais,
desautorizados e diante dun dilema ético: sinalar un problema mental que non existe para non
abandonar a muller e que poida abortar.

Os e as profesionais da salde mental non queremos ser xuices nin titores das mulleres, non
debemos exercer a nosa moral nin decidir sobre os dereitos das persoas. E por iso que
lamentamos o retroceso lexislativo que supén a lei que pretende levar adiante este goberno,
curiosamente denominada como “Lei Organica de proteccion da vida do concibido e dereitos
da muller embarazada”, e esiximos a sla retirada desde o COPG e manter a actual Lei de
2010, que establece prazos e non supostos.

Saudos,

